
ІКАНАГРАФІЯ, 

ГІСТАРЫЯГРАФІЯ I МУЗЕЕФІКАЦЫЯ
Сярод артэфактаў беларускай народней культуры, бадай, найбольшую ўвагуз сярэдзіны  

XIXст. выклікала "галава", ці "галовачка", — высокірагацісты галаўны ўбор, які насілі 
мяшчанкі Давыд-Гэрадка, Турава і сялянкі навакольных вёсак на Століншчыне 

і Тураўшчыне. Жаночае ўбранне такога тыпу выйшла з ужыткуў 1920— 1930-я гг., 
і яго аўтэнтычныя ўзоры амаль не прадстаўленыя ў музеях краіны. Таму асаблівай увагі 

заслугоўвае гісторыя навуковага інтарэсу да гэтага прадмета адзення.
У першую чаргуён быў абумоўлены незвычайнасцю формы "галавы", 

непадабенствам да галаўных убораў беларусак і іншых славянскіх народаў.

У беларускай навуцы апісанню гэтага арыгіналь- 
нага галаўнога ўбору прысвечаны толькі энцыклапе- 
дычны артыкул М.Раманюка1 і навуковая публікацыя 
М.ВІннікавай2. Таму нам уяўляецца карысным пра- 
сачыць гісторыю фарміравання грамадскай і наву- 
ковай цікавасці да давыдгарадоцка-тураўскай "га ­
лавы" ад сярэдзіны XIX ст., гістарыяграфію і музее- 
фікацыю гэтага прадмета, злучаныя з гісторыяй вы- 
вучэння традыцыйнай культуры Палесся.

Першай незвычайны галаўны ўбор зафіксавала ў 
1855 г. ураджэнка Палесся, прадстаўніца славутага 
шляхецкага роду, пляменніца Напалеона Орды, ма- 
стачка Хелена Скірмунт. На малюнку "Сялянкі з ва- 
коліц Давыд-Гарадка" з альбома фотакопій яе тво- 
раў, які захоўваецца ў Музеі Беларускага Палесся ў 
Пінску (кп-14822, ф 1-2407/49), паказаныя дзвежан- 
чыны сталагаўзростуўхарактэрных мясцовых галаў- 
ных уборах. Гэты накідз натуры вылучаецца высокімі 
мастацкімі якасцямі, прываблівае прыгажосцю ліній і 
створанага вобразу. Варта адзначыць этнаграфічны 
падыход мастачкі, якая зафіксавала галаўны ўбор з

розных бакоў так, што ствараецца агульнае ўяўлен- 
не аб яго аб’ёме і выглядзе. Двухфігурная кампазі- 
цыя малюнкаўраўнаважаная, і выявы жанчын запаў- 
няюць усю яго прастору. Адна з жанчын намаляваная 
ў фас, яна сядзіць, другая стаіць побач справа ў про- 
філь. Асноўную ўвагу прыцягваюць іх высока падня- 
тыя над ілбом галаўны яўборыўф орметрапецыі, якія 
абрамлены хвалямі тонкага напаўпразрыстага палат - 
на, якое прапушчана падбарадой, адзін канец вольна 
ляжыць на плячы, а другі завязаны ззаду ў аб’ёмны 
вузел і спушчаны долу. Калі абрысы адзення толькі 
намечаны лініяй, дык твары жанчын і іх галаўныя ўбо- 
ры дэталёва і аб’ёмна прапрацаваныя штрыхоўкай.

Другая па часе стварэння мастацкая выява давыд- 
гарадчанкі ўхарактэрным мясцовым уборы "галавы" 
датуецца 1863 г. Яна была надрукаваная пад назвай 
"Мяшчанка з Давыд-Гарадка" ў варшаўскім штоты- 
днёвіку "Tygodnik lllustrowany" як ілюстрацыя да ар- 
тыкула Антонія Бандзкевіча3 "П інскі Піншчына"4. Гра­
вюра выканана вядомым варшаўскім гравёрам Аляк- 
сандрам Рагульскім (1839— 1884), піянерам ксіла-

графіі ў Польшчы, адным з найбольш яркіх яе прад- 
стаўнікоў, які супрацоўнічаў з выданнямі "Tygodnik 
lllustrowany" і "K losy” . Гэта партрэт неназванай да- 
выдгарадоцкай мяшчанкі. Дакладная выява высока- 
га і шматсастаўнога галаўнога ўбору — "галавы" — 
стварае вобраз годнай, незалежнай і ўпэўненай у са­
бе жанчыны. Ілюстрацыя вынесена ў пачатак публіка- 
цыі і адразу прыцягвае да сябе ўвагу. Артыкул носіць 
аглядна-гістарычны характар, і толькі напрыканцы 
аўтар адзначае найбольш адметныя рысы народных 
касцюмаў на Палессі: "...Мужчынскія адзначаюцца 
здзіўляючай сціпласцю і аднастайнасцю, пазбаўлены  
якой-небудзь аздобы. Жаночыя пры гэтым вылуча- 
юцца разнастайнасцю і нават фантазіяй. Прыводзім  
тут только найбольш выразнае ўбранне, бо на Пінш- 
чыне яно амальукожнай вёсцы іншае. Найбольш ха- 
рактэрнае без аніякага сумневу, з ’яўляецца тое, якое 
бачыце тут на мяшчанцы з Давыд-Гзрадка  ”5.

Невядома, з якога  арыгінала была выканана 
гравюра А.Рагульскага. Верагодна, аўтар артыкула 
А.Бандзкевіч быўзнаёмы з мастачкай Х.Скірмунт, бо 
згадвае ў публікацыі яе працу — скульптурны алтар 
для касцёлаў вёсцы Охава (цяпер Пінскі раён), агуль- 
ны від касцёла прыведзены на ілюстрацыі. Не буд- 
зем выключаць, што аўтарам малюнкаў, паводпе якіх
А.Рагульскі зрабіў гравюры, магла быць Х.Скірмунт.

Цікавасць да Палесся і да адметнага строю мя- 
шчанак Давыд-Гарадка ў сярэдзіне XIX ст. праяўлялі 
і расійскія аўтары. У 1868 г. у нарысе "Очерки Бело­
русского Полесья", што з ’явіўся на старонках "Вест­
ника Западной России", а на другі год быў надру- 
каваны асобным выданнем у Вільні, яго аўтар Іван 
Эрэміч дэталёва апісаў арыгінальную давыдгарадо- 
цкую "галаву": "В основании его лежит что-то вроде  
кички или кокошника с кусочком пестрой материи 
или парчи (у  богатых) на передней его части. Эта 
кичка ( называемая головой) обвивается весьма за ­
тейливо, роскош но и кокетливо сарпанкой ( тонким, 
жидким куском полотна), концы которой спускают­
ся сзади до  пояса"6.

У 1882 г. выява мяшчанз Давыд-Гарадка з ’явілася 
на старонках выдання "Живописная Россия", у трэцім 
томе, падрыхтаваным Адамам Кіркорам. На гравю ­
ры "Тыпы мяшчан з Дывыд-Гарадка" адлюстраваны 
мужчына ў магерцы з люлькай у руце, які сядзіць, а 
леваруч — жанчына ў рост у цёмным адзенні І высо- 
кім белым галаўным уборы. А.КІркор напісаў пра звы- 
чай давыдгарадоцкіх мяшчанак: "На головах носят 
род высокого кокошника, называемого головой, ко­
торого передняя часть украшена цветною материей, 
а затем кокошник обвивается куском белого холста, 
которого концы спускаются сзади до  пояса, спере­
д и  же такой же кусок холста окутывает щеки и уши, 
а концы загибаются между кокошником и верхнею  
обвивкою. Точно такой головной убор мы видим на 
прилагаемом рисунке. Собственно, это типы мещан 
изДавид-Гэродка, но женский головной убор совер­

шенно схож с тем, который носят сельские житель­
ницы. Впрочем, оригинальный этот убор уже начи­
нает выходить из употребления'^. Аўтарам малюнка 
для гравюры быў нехта Падбельскі (імя мастака не 
ўдалося высветліць), што пазначанаўзм есцетом а8.

У 1886 г. у некалькіх нумарах варшаўскага ты- 
днёвіка "K losy" быў надрукаваны артыкул польскага 
літаратара, вандроўніка І этнографа Эдварда Хла- 
піцкага (1830— 1894) "Піншчына: нататкі з пуцявога 
дзённіка"9, ілюстраваны гравюрамі, выкананымі па- 
водле малюнкаў з натуры мастака Уладзіміра Зама- 
раева10. Ксілаграфія для друку з малюнкаў была зро- 
бленая вядомым варшаўскім гравёрам Эдвартам Ні- 
чам11. Кампазіцыя гравюры складзеназ выяўпалескіх 
славутасцяў, якія ў свядомасці тагачаснага адукава- 
нага грамадства Польшчы і Расіі асацыяваліся з да- 
лёкім Палескім краем: краявід ракі Піна з разлеглы- 
мі берагамі, прыстань у Пінску і відарысы яго бароч­
ных касцёлаў, вясковыя могілкі з высокімі крыжамі і 
калодамі-нарубамі, палешукі-сяляне ў характэрных 
уборах і жанчыны з наміткамі на галовах12. Сярод ма- 
заікі палескіх сюжэтаў у гэтай кампазіцыі звяртае на 
сябе ўвагу выява мяшчанкі з Давыд-Гарадка ў вялікім 
галаўным уборы. Яна відавочна пазіравала маста­
ку. Галаўны ўбор дакладна прамаляваны, нават пра- 
чытваеццаарнаментвышыўкі, перададзеныя складкі 
сарпанкі пад барадой і на ілбе, бачны адзін яе воль­
ны канец над плячом.

Публікацыі ў польскай прэсе прыцягнулі грамад- 
скую ўвагу да экзатычнага палескага галаўнога ўбо- 
ру, паспрыялі ягодалейшамувучэнню і музеефікацыі. 
У 1898 г. палкоўнік расійскай арміі Валянцін Апяксан- 
дравіч Машкоў (1852— 1922) з вандроўкі на Белару- 
скае Палессе прывёз у Кунсткамеру ў Санкт-Пецяр- 
бургу некалькі ўзораўтакіх галаўныхубораў. Яны за-

хаваліся ў калекцыі Музея антрапалогіі і этнаграфіі 
імя Пятра Вялікага Расійскай акадэміі навук. Варта 
сказаць колькі слоў пра збіральніка, дзякуючы яко- 
му ў наш час існуе магчымасць вывучаць аўтэнтыч- 
ныя галаўныя ўборы, прычым, што вельмі важна, у іх 
поўным складзе і нават у сабраным выглядзе.

В.Машкоў быў членам Рускага геаграфічнага та- 
варыства, і польскі часопіс "Lud" называў яго "вя- 
домым этнографам"'3. У 1892 г. ён быў пераведзе- 
ны, з Казані на службу ў Царства Польскае, дзе пра- 
цягваў займацца этнаграфіяй. Машкоў наладзіў су- 
вяз! з польскімі этнографамі і збіраў этнаграфічныя 
матэрыялы розных народаў Расійскай Імперыі. Да- 
следчык друкаваў свае артыкулы ў часопісе "Wista" 
на польскай мове і ў іншых перыядычных варшаўскіх 
выданнях. Адзначым, што ў 1897 г. ён апублікаваў 
навуковы артыкул пад назвай "Некалькі слоў аб між- 
народным галаўным уборы "14, у якім разгледзеў жа- 
ночыя ўборы "тыпу какошніка" ў гіалякаў, латышоў, 
эстонцаў, фінаў, шведаў, рускіх. Невыпадкова, што 
ў этнаграфічным падарожжы па Палессі ён сабраў 7 
арыгінальных галаўных убораў у іх поўным складзе 
ў былым Мазырскім павеце ў вёсцы Альшаны (кал. 
415-1, 415-3), мястэчку Тураў (кал. 415-2), вёсцы 
Хоре (кал. 415-4), вёсцы Белаўша15 Пінскага павета 
(кал. 415-6) і яшчэ два ўзоры (кал. 415-7, кал. 415- 
5), месца паходжання якіх не ўказана '6. У музейнай 
дакументацыі прысутнічаюць памылкі лакалізацыі: 
так, Альшаны і Тураў Мазырскага павета аднесеныя 
да Гродзенскай губерні, што адзначыла ў сваім ар- 
тыкуле М.ВІннікава, якая, у сваю чаргу, не звярнула 
ўвагу на адзін з варыянтаў галаўнога ўбору ў згада- 
най калекцыі (кал. 415-6). Нягледзячы на недаклад- 
насці апісання, навуковая каштоўнасць калекцыі, са- 
бранай В.Машковым, вельмі значная.

Публікацыі пра незвычайны галаўны ўбор з Да- 
выд-Гарадка і Тураўшчыны ў польскім друку XIX ст. 
мелі свой водгукудаследаванняхУсходняга Палес- 
ся Казіміра Машынскага, якія вучоны распачаў на- 
пярэдадні Першай сусветнай вайны. У 1925 г. у часо- 
пісе "Ziemia" быў апублікаваны яго артыкул "Пра на­
родную культуру Паўднёва-Сярэдняга Палесся", дзе 
этнограф адзначыў, што Давыд-Гарадок і вакольныя 
вёскі (Альшаны, Хорск і інш.) вядомыя сваімі дзіўны- 
мі галаўнымі ўборамі жанчын, і пры гэтым падаў спа- 
сылкі на публікацыі ў часопісах "Tygodnik llustrowany" 
і "K tosy"17. Публікацыя К.Машынскага вельмі каштоў- 
ная тым, што ў ёй надрукаваны два яго ўласныя фо- 
таздымкі жанчыны ў галаўным уборы "галава" пад на­
звай "Даўні строй у в. Альшаны". На іх мы бачым ад- 
ну І тую ж жанчыну сярэдняга ўзросту, сфатаграфа- 
ваную на першым здымку ў фас, а на другім больш 
буйным планам (у тры чвэрці ў профіль, што дае маг­
чымасць разгледзець галаўны ўбор у розных ракур­
сах І дэталях18. Ён мае высокі рыдпёўкападобны грэ- 
бень, на якім змешчана вышыўка расліннага характа- 
русіметрычна-восевай кампазіцыі, І налобнуючастку, 
белая палатніна якой некалькі разоў перакрыжаваная 
шнурком (верагодна, чорным). У адным выпадку га- 
лаўны ўбор абкручаны наміткай (сарпанкай), якая ахі- 
наетвар пад барадой, удругім  — уся канструкцыя па- 
вязаная дадаткова каляровай хусткай з махрамі, кан- 
цы якой звязаныя на патыліцы. Здымкі цікавыя яшчэ і 
тым, што яны зафіксавалі непасрэдны момант паля- 
вой работы славутага этнографа. Жанчына пазіруе на 
камеру, прысеўшы на прызбе ля сцяны хаты, а за ёй, 
на другім плане бачная купка дзяцей рознага ўзро- 
сту, якія з цікавасцю назіраюць за тым, што адбыва- 
ецца. Рэакцыя дзяцей можа сведчыць І пра тое, што 
такі дзіўны галаўны ўбор яны штодня не бачылі, бо 
на той час ён ужо выйшаў з паўсядзённага ўжытку. У 
сваёй працы "Народная культура славян" К.Машынскі 
змясціў свой схематычны малюнак рагацістай "гала- 
вы", або "пухоўкі", з вёскі Хорск каля Давыд-Гарадка 
і адзначыў, што ў суседнім Тураве падобны галаўны 
ўбор замужняй жанчыны мае іншую ф орму19.

Найбольш ранняй іканаграфічнай дакументаль- 
най крыніцай для вывучэння рагацістага галаўно- 
га ўбору з ’яўляецца фотаздымак ’Трупа сялян Да- 
выд-Гарадка" са збору Нацыянальнага гістарычнага 
музея Рэспублікі Беларусь (кп 6785), апублікаваны 
М.Раманюком20. Яго Беларускаму дзяржаўнаму му­
зею 26 кастрычніка 1925 г. падараваў мазырскі края- 
знаўца Янка Калодкін21, аб чым сведчыць яго ўласна- 
ручны подпіс на адваротным баку. На групавым фо- 
таздымку бачым шэсць жанчын і двух мужчын розна­
га ўзросту, якія пазіруюць фатографу на фоне ўвахо- 
ду ў будынак, ля дзвярэй якога злева змешчана карта 
Амерыкі. Гэтая дэталь і асаблівасці строяў, у якія ап- 
рануты людзі, дазваляе меркаваць, што здымак зро- 
блены напярэдадні Першай сусветнай вайны. Дзве 
жанчыны маюць на галовах вялікія "галовы", падвя-



заныя пад барадойхусткамі з махрамі. Настарэйшай 
жанчыне "галава" па сваёй форме адпавядае узо ­
рам галаўнога ўбору з Давыд-Гарадка, маладзейшая 
ўбраная ў "галаву" з рыдпёўкападобным рогам І пе- 
равязкай шнурком па налобнайчастцы, яку  жанчын з 
вёскі Альшаны. На вялікі жаль, аўтар і акалічнасці фо- 
таздымка нам невядомыя. Калі меркаваць, што на ім 
сф атаграф аванааднасям’я, можна выказаць думку, 
што "галовы" адрозніваліся формай у адпаведнасці з 
узростам жанчыны. Старэйшыя насілі больш шыро- 
кія "галовы", у аснове якіх быў каркас з шырокім грэ- 
бенем (як у МАЭ кал. 415-3), маладзейшыя ў аснове 
галаўнога ўбору мелі каркасы з прамавугольным грэ- 
бенем (як на фота К.Машынскага, МАЭ кал.415-4).

Унікальныя ф отаздымкі давыдгарадоцкай мя- 
шчанкі ўстарадаўнім галаўным уборы зрабіўу 1912 г. 
беларускі этнограф Ісак Сербаў, які па заданні Паў- 
ночна-Заходняга аддзела Рускага геаграф ічнага 
таварыства праводзіў "ф ота-этнаграф ічную" ван- 
дроўку паПалессі. У мястэчкуДавыд-ГарадокМазыр- 
скага павета Мінскай губерні, якён напісаўу справа- 
здачы "Поездка по Полесью летом 1912 г.", яму "па- 
шчасціла сфатаграфаваць старадаўні нацыянальны  
касцюм з яго ўпрыгожаннямі і галаўны ўбор — приго ­
жую высокую кібалку"22. Вядомы два яго фотаздым- 
кі, на якіх зафіксаваныя ў фас і профіль тры жанчы­
ны ў мясцовых строях, старэйшая з якіх, Ганна Бес- 
ан 55 гадоў, мае на галаве вялізную "галаву" з шы- 
рокім грэбенем, узорыстае наверш ш аз вышыўкай 
праглядае праз празрыстую накрухмаленую сарпан- 
ку. Розныя ракурсы фотаздымкаў, свядомаабраныя 
этнографам, дазваляюць атрымаць поўнае ўяўлен- 
не аб канструкцыі, пластыцы І спосабе павязвання 
галаўнага ўбору, а таксама добра адлюстроўваю- 
ць яго ролю ў агульным комплексе адзення. Віда- 
вочна, што на той час такі галаўны ўбор ужо выход- 
зіў з ужытку. "Галовы" 30-гадовых жанчын на здым- 
ках, як І на некалькіх іншых фота з Давыд-Гарадка, 
павязаныя накшалт абруча вялікімі крамнымі хуст- 
камі з махрамі23.

У 1920— 1930-я гг. зонабытавання давыдгарадо- 
цка-тураўскай "галавы" была раздзеленая на дзве 
часткі. Давыд-Гарадок І яго заходнія ваколіцы ўва- 
ходзілі ў склад Польшчы, Тураў і наваколле — у склад 
БССР. Польскія і савецкія даследчыкі вывучалі этна- 
графію Палесся наогул і незвычайны галаўны ўбор у 
прыватнасці ў адпаведных рэгіёнах.

У 1936 г. касцюм мяшчанкі з Давыд-Гарадка па- 
поўніў збор Палескага музея ў Пінску. Захавальнік 
музея Дзм ітрый Георгіеўскі прывёз поўны строй, які 
складаўся з кашулі, спадніцы, фартуха, плюшавай 
шнуроўкі, шарсцяной апаяскі, дзвюх нізак караляў 
і сігнета, а таксама галаўнога ўбору — "падушачкі" і 
наміткі з мусліну. У калекцыю ўваходзілі і фотаздым- 
кі давыд-гарадоцкіх мяшчанак у традыцыйных мяс­
цовых строях. За ўсю калекцыю музей заплаціў ула- 
дальнікам 50 злотых24.

Гравюра Э.Нічадля артыкула Э.Хлапіцкага 
"Піншчына: нататкіз пуцявога дзённіка"па малюнках 

з натуры У.Замараева.
(Klosy. 1886. T. XLII. № 1078. S. 122).

3 гэтага даваеннага збору ў Музеі Беларускага 
Палесся ў Пінску захаваліся толькі тры фотаздымкі 
— "Жанчыны Давыд-Гарадкаў святочных строях" (кп 
2495 — 1,2,3). Упершыню іхапублікаваў М .Раманюку 
альбоме "Беларускі народны касцю м"25. Здымкі вы- 
кананы ў атэлье, на іх сфатаграфаваны тры жанчы­
ны. Галаўны ўбор "галава" мае толькі старэйшая жан- 
чына, дзве маладзейшыя жанчыны павязаныя хуст- 
камі з махрамі, дакладна так, як мы бачым на здым- 
ках І.Сербава. Здымкі зраб іўу 1930-я гг. прафесійны 
фатограф Міхаіл Зубей26, які меў фотаатэлье на цэн- 
тральнай плошчы Давыд-Гарадка. Розныя варыян- 
ты павязвання галаўных убораў, адлюстраваныя на 
фотаздымках, дазваляюць меркаваць, што фота- 
сесія ладзілася з мэтай зафіксаваць даўні давыд-га- 
радоцкі строй і спосабы нашэння галаўных убораў. 
На "адзіночным" фотаздымку "галава" на старэй- 
шай жанчыне не падвязаная пад барадой наміткай, 
на "двайным" дэманструецца традыцыйны варыянт 
з подвяззю наміткай пад барадой. На "трайным" м а ­
ладзейшыя жанчыны ўхустках вакол галавы ладвяза- 
ны яшчэ дадаткова хусткай пад барадой, канцы якой 
злучаныя на патыліцы.

У 1920— 1930-я гг. скарбонку матэрыялаўдля вы- 
вучэння арыгінальнага галаўнога ўбору папоўнілі са-



вецкія навуковыя і музейныя экспедыцыі на Тураўскае 
Палессе. У калекцыі Расійскага этнаграфічнага му­
зея М.ВІннікава выявіла галаўны ўбор "галава", які 
складаецца са шлемападобнага каркаса-павойніка, 
чапца з вышыўкай, "рабушкі" з вышыўкай і наміткі 
(РЭМ кал. 8762-12129) і частку такога ж убору (РЭМ 
кал. 8767-12123, 12124) з в. Запясочча каля Тура- 
ва27. У апісанні прыведзена інфармацыя, што галаў- 
ны ўбор насілі старыя жанчыны ў Тураве І наваколь- 
ных вёсках Запясочча, Хільчыцы і іншых да 1920-х гг. 
Гэтыя каштоўныя прадметы паступілі ў Расійскі эт- 
награфічны музей у 1947 г. з Музея народаў СССР 
у Маскве. Можна меркаваць, што яны былі сабра- 
ныя ў 1930 г. этнографам Н.І.Лебедзевай у экспеды- 
цыі па М азырскай акрузе БССР, калі яна наведала 
І вёску Запясочча.

У архіве Расійскага этнаграфічнага музея а в а ­
рам знойдзены звесткі яшчэ пра адзін факт цікавас- 
ці этнографаў да старадаўняга галаўнога ўбору. Су- 
працоўнікі музея А.Я.Дуйсбург і А.К.Супінскі разам 
з беларускімі этнографамі бралі ўдзел летам 1932 г. 
у Палескай экспедыцыі па Петрыкаўскім, Жыткавіц- 
кім, Тураўскім, Лельчыцкім раёнах Мазырскай акру- 
гі і сабралі шмат цікавага матэрыялу28. Натрапілі эт­
нографы і на тураўскую "галаву", да якой мелі "вя­
л/кую навуковую цікавасць", аднак не змаглі па ней- 
кіх прычынах яе забраць з сабой. Яна ўяўлялася 
настолькі каштоўнай, што па вяртанні ў Ленінград 
у Тураўскі раённы выканаўчы камітэт быў накірава- 
ны ліст з просьбай набыць экспанат і адправіць яго 
ў музей. Варта прывесці ўрывак, які дае ўяўленне аб 
важнасці экспаната і яго ацэнкі ва ўмовах савецкага 
ідэалагічнага ціску. "Полесская экспедиция 1932 г. 
встретила у матери гр. Петра Ероша (ш оссе на То- 
неж) рогатый головной убор, известный под назва­
нием "голова". По условиям передвижения убор не 
был приобретен, несмотря на большой научный ин­
терес с ним связанный (убор является пережитком, 
идущим с доклассового строя)"29. У лісце выказана 
просьба набыць экспанат і адправіць яго ў музей на­
кладным плацяжом, атаксама далучана інструкцыя, 
як сабраць і запісаць звесткі аб назвах асобных частак 
галаўнога ўбору і асаблівасці яго нашэння.

У сваёй неапублікаванай працы "Пережитки древ­
него материнского рода по материалам белорусской 
свадьбы" (1940 г.) А. Дуйсбург выказала меркаванне, 
што разнастайныя формы галаўныхубораў адносілі- 
ся да прыкметаў прыналежнасці жанчыны да таго ці 
іншага роду: "...Д разнообразные фасоны, особен­
но женских головных уборов, локализованые в раз­
ных районах, наводят на предположение, что голов­
ные уборы так же, как и другие части одежды, явля­
лись родовым признаком, отличавшим члена одно­
го рода от другого"30.

На жаль, у беларускіх музеях аўтэнтычныя давыд- 
гарадоцка-тураўскія галаўныя ўборы не прадстаўле- 
ныя, за выключэннем рагацістага цвёрдага каркаса

"галавы" з прашытага ільнянога палатна, бяросты І 
жгутоў чароту ў зборы Нацыянальнага гістарычнага 
музея (кп 1336). Ён быў прывезены ў 1959 г. музей- 
най экспедыцыяй з вёскі Верасніца Тураўскага раёна 
і перададзены Ф.Т.Тачыла. Цікава, што Мікалай Ула- 
шчык у сваіхуспамінах аб Палескай экспедыцыі 1927 г., 
удзельнікам якой ён быў, згадваў, што ў Дзяржаўны 
музей у М інску з Турава быў прывезены "павойнік" з 
вельмі тонкага палатна, які належаў Тэклі Тачыла3'.

Узоры жаночых галаўных убораў з вёсак Цера- 
блічы і Аздамічы Столінскага раёнаўжо ў наш час здо- 
леў сабраць руплівец мясцовай даўніны народны ма­
стак Іван Супрунчык. У Церабліцкім музеі этнаграфіі 
і побыту захоўваюцца два рагацістыя галаўныя ўбо- 
ры, адзін з шырокім грэбенем, вышыванай каляро- 
вым гарусам і шыхтам "рабушкай" і сарпанкай, другі 
— з рыдпёўкападобным вузкім грэбенем. У свой час 
да пошукаў гэтага мясцовага рарытэта І.Супрунчыка 
п а д ш ту р х н у ў  д а с л е д ч ы к н а р о д н а га  ка сц ю м а  
М.Раманюк, які не раз наведваў вёску. Хросная маці 
мастака Ірына Паўловіч, якая нарадзілася ў 1913 г., 
распавядала, што ў дзяцінстве яны гулялі з гэтымі 
"шапкамі з бяросты", якія ўжо валяліся на гарышчах. 
Дзеці накладалі іх на галаву і пад вокнамі хат, дзе зі- 
мовымі вечарамі жанчыны збіраліся на папрадухі, 
грукалі ў шыбы ды пужалі іх гэтымі галовамі32. На га- 
рышчы адной са старых цэрабліцкіх хат I.Супрунчык 
і знайш оўтакі каркас-абруч з рогам, які па-мясцова- 
му называўся "галоўка", або "дзюба"33.

Рэканструкцыі рагацістых галаўных убораў з Д а­
выд-Гарадка і Турава зрабіла для Музея старажытна- 
беларускай культуры НАН Беларусі ў канцы 1990-х гг. 
даследчыцабеларускага народнага касцюма М.ВІн- 
нікава, якая па матэрыялах Музея антрапалогіі і эт- 
награфіі імя Пятра Вялікага РАН аднавіла цвёрдыя 
каркасы і чапцы з вышыўкай34. Дзякуючы навукова 
абгрунтаванай рэканструкцыі, якая абапіраецца на 
аўтэнтычныя музейныя ўзоры, традыцыйныя кас- 
цюмныя комплексы з арыгінальнымі галаўнымі ўбо- 
рамі былі ўведзеныя ў сучасны культурны кантэкст, 
пашырылі веды і ўяўленні грамадства аб разнастай- 
насці лакальных варыянтаў беларускага народна­
га касцюма35.

Агляд гістарыяграфічных, іканаграфічных і музей­
ных крыніц, што датычацца рагацістага давыдгара- 
доцка-тураўскага галаўнога ўбору з мясцовымі на- 
звамі "галава", "галовачка", "лямец", "падуш ачка" 
сведчыць аб працяглай гісторыі грамадскай і навуко- 
вай цікавасці да яго — з сярэдзіны XIX ст. і да нашых 
дзён. Асаблівую каштоўнасць мае ўнёсак краязнаў- 
цаў і этнографаў Польшчы, Расіі і Беларусі, якія да 
1930-х гг. ва ўмовах, калі "галава" Імкліва выходзіла з 
ужытку, здолелі зафіксаваць, апісаць, музеефікаваць 
гэты старадаўні галаўны ўбор. Абагульненне назапа- 
шаных імі матэрыялаў дазваляе нам больш даклад- 
на акрэсліць тэрыторыю бытавання "галавы". Яна 
ўключае давыд-гарадоцкую  (Давыд-Гарадок, Аль-



шаны, Хорск, Цераблічы, Белаўша) і тураўскую (Ту- 
раў, Запясочча, Верасніца, Хільчыцы) зоны, кожная 
з якіх мае свае асаблівасці ў форме каркаса галаўно- 
га ўбору ("пухоўка", "падушачка", "рогі", "дзюба"). У 
наш час важны ўнёсак у вывучэнне І папулярызацыю 
палескага рагацістага галаўнога ўбору зрабілі бела- 
рускія даследчыкі М.Раманюк і М.Віннікава. Разам з 
тым актуальным застаецца праблема больш грунтоў- 
нага вывучэння семантыкі і параўнальнае гісторыка- 
культурнае даследаванне паходжання давыдгара- 
доцка-тураўскай "галавы" ў кантэксце развііідя форм 
галаўных убораў славян і іншых народаў. .

